
Testament d'helie mariette

Au nom de dieu soict saichent tous que l( )an
mil six cens vingt un & le vingt quatrie(sme) jour
du moys d apvril environ midi dans la
maison du testateur cy appres nommé en la
ville de( )villemur dioceze bas montauban
et( )sen(eschau)cee de th(ou)l(ous)e regnant no(tr)e souverain prince
louys trezie(sme) du nom par la grace de dieu 
roy de fran(ce) et de navarre pard(evan)t moy not(air)e

et tesmoingz bas nommés establi en [per]sonne helie
mariette m(aîtr)e foulon habitant dud(it) villemur
lequel gisant dans son lit dettenu e certaine
maladie corporelle toutesfoys dieu graces
bien voyant oyant et( )parlant & ayant ses bons
sens jugement cognoissance et memoire non
induit ny suborné de [per]sonne comme a
declaré mais de( )son( )bon gré et( )franche volonté
a( )faict et ordonne son testement non cupatif
en la forme et maniere que s ensuit / en premier
lieu a invoqué le nom de dieu ]pere fil[ le
supplyant de bon coeur luy f(air)e pardon et remission
de tous ses peches pour l( )amour de son bien
aymé filz n(ot)re seigneur jesus christ l'assister
et conduire par son s(ain)t (e)sprit & le colloquer en
son paradis celeste sy a ordonné la sepulture
de son corps mortel appres la separa(ti)on d'icell(uy) d'avec
son ame immortelle au cementiere dud(it) villemur
selon la forme de la relligion chrestienne et
refformee dont par la grace de dieu il a toujours
faict et veut f(air)e proffession tant q(u'i)l luy plaira
le f(air)e vivre en ce monde, appres venant a
dispozer de ses biens q(u'i)l a pleu a dieu luy
donner en ce monde a vouleu et ordonné veut
et ordonne led(it) testateur que jeanne laferriere sa
mere soict nourrie et entretenue [con]joinctem(en)t et
avec les enfans dud(it) testateur tant qu'elle
vivra ensemble /gabrielle riviere/ sa femme tant qu'elle
demeurera en vefvage & tenant vye viduelle

et honneste sur ses biens et hereditte
item a donné et legué donne et legue led(it)
testateur a anne & jeanne mariette ses
filhes legitimes et naturelles et de lad(ite)



gabrielle riviere sa femme, a checune d( )icelles
la somme de cent cinquante livres un
lict concistant en coette et coissin couverte
et quatre linseulz & une robe nuptial
payables lors que se colloqueront en mariage
sauf que en cas sad(ite) femme seroict ensaincte
de filhe ou filhes en ce cas ne leur sera donne
et legue que cent livres a ledit lot et robe
a checune d( )icelles et du postume ou postumes
femeles qui proviendroict de luy et de sad(ite)
femme ]et en tous[ payable comme
dessus & jusques alors seront nourries
et vestues aux despans de ses biens #°
et en tous et checuns ses autres biens
meubles immeubles noms droictz voix et
actions presens et advenir led(it) testateur
a faictz & institues ses he(riti)ers universelz &
generaux & de sa propre bouche les a nommes
scavoir jean & autre jean mariettes ses
enfans legitimes et naturelz ]et de lad(ite) riviere[
]sa[ ensemble le postume ou postumes
masles qui proviendroient de luy et de la(ite)
riviere sa femme en cas seroict ensaincte
a( )aprtir et diviser entreux esgalement

et checun de( )sa( )part en f(air)e et dispozer a( )ses plaisirs
et volontés s y a faictz et establis pour
tuteurs et administrateurs des personnes
et biens de sesd(its) enfans & heretiers jean
riviere mar(chan)t son beau fre(re) david mariette
son neveu conjoinctement avec lad(ite) gabrielle
riviere sa femme et lesquelz riviere et
mariette illec presens il a pries accepter
lad(ite) charge et( )s en aquitter en gens de bien
comme il s assure ce qu'ilz luy ont
promis de faire et tel a dict estre son
testement nun cupatif et derniere volonte
que veut q(ue) vailhe par droict de testement
ou de codicille ou de donna(ti)on / a cause de mort / ou de dispozi(ti)on
de der(nière) volonte et par tout autre droict uz et
stil que mieux pouroict valoir cassant
revoquant et anullant tous autres precedans
sy poinct en y a sy a pries et requis les
tesmoingz cy appres nommes et [par] luy deuement
recognus d'en estre recors et memoratifz & a moy
jean custos not(air)e royal de villemur de luy en
rettenir acte ce qu( )ay faic en pr(ésen)ces de m(aîtr)e
ysaac brunet m(aîtr)e d escoles et diacre
en l( )eglise refformee dud(it) villemur jean & louys
bernadon fre(res) jean puilaurens marchans
estienne gontaud pierre tournier filz de jean

cousturiers, jean hugonenc mar(chan)t jean gautier
cousturier & andre darnés cordonnier hab(itan)tz
de lad(ite) ville signes ceux qui scavent avec
moy d(it) not(air)e led(it) testateur ne scait #° moyen(nan)t
quoy veut et entend que sesd(ites) filhes et
postumes femeles ne puissent rien plus
prethendre sur sesd(its) biens et hereditte les
faisant ses he(reti)eres par(ticuli)eres par led(it) legat.

Brunet, p(rése)nt      Hugonenc, p(rése)nt     Puilaurens, p(rése)nt

Gontaud, p(résen)t    Bernadon     Bernadon, p(résen)t

Darnes                 J. Riviere, presant

                Custos, not(air)e


